
Chop etildi: 5-fevral 2022 

     Ushbu maqolada o’smirlik davrining bolada sodir 
bo’ladigan jismoniy, psixologik o’zgarishlari, o’smirlik 
davrida bolada sodir bo’ladigan his tuyg’ular va 
kechinmalar, organizmida sodir bo’ladigan o’zgarishlar 
haqida ma’lumotlar berilgan. 

 

KALIT SO’ZLAR 

O’smirlik, bola, psixologik, 
organism, davr, shaxs, 
ma’naviyat, xarakter, 
muhim, balog’at, 
shakillanish, qobiliyat, ota, 
ona, fiziologik, ziddiyat, 
paydo, boshlanish 
 
 

O‘smirlik 10-11 yoshlardan 14-15 

yoshlargacha bo‘lgan davrni tashkil etadi. 

Hozirgi o‘smirlar o‘tmishdoshlariga 

nisbatan jismoniy aqliy va siyosiy jihatdan 

bir muncha ustunlikka ega. Ularda jinsiy 

etilish, ijtimoiylashuv jarayoni, psixik o‘sish 

oldinroq namoyon bo‘lmoqda. Aksariyat 

o‘quvchilarda o‘smirlik yoshiga o‘tish, 

asosan, 5-sinflardan boshlanadi. «Endi 

o‘smir, bola emas, biroq katta ham emas» 

ayni shu ta’rif o‘smirlik davrining muhim 

xarakterini bildiradi. 

O‘smirlik – bolalikdan kattalikka 

o‘tish davri bo‘lib, fiziologik va psixologik 

jihatdan o‘ziga xos xususiyatlari bilan 

xarakterlanadi. Bu bosqichda bolalarning 

jismoniy va psixik taraqqiyoti juda 

tezlashadi, hayotdagi turli narsalarga 

qiziqishi, yangilikka intilish ortadi, 

xarakteri shakllanadi, ma’naviy dunyosi 

boyidi, ziddiyatlar avj oladi. O‘smirlik 

balog‘atga etish davri bo‘lib, yangi hislar, 

sezgilar va jinsiy hayotga taalluqli chigal 

masalalarning paydo bo‘lishi bilan ham 

xarakterlanadi Bu yoshda o‘smir rivojida 

keskin o‘zgarishlar ro‘y bera boshlaydi. Bu 

o‘zgarishlar fiziologik hamda psixologik 

o‘zgarishlardir. O‘smirlar o‘zlarini 

kattalardek tutishga harakat qiladilar. Ular 

o‘zlarining layoqat, qobiliyat va 

imkoniyatlarini ma’lum darajada o‘rtoqlari 

va o‘qituvchilariga ko‘rsatishga intiladilar. 

Bu holatni oddiy kuzatish yo‘li bilan ham 

osongina ko‘rish mumkin. Shu sababli 

o‘smirlik davri «o‘tish davri», »krizis davr», 

«qiyin davr» kabi nomlarni olgan 

psixologik ko‘rinishlari bilan 

xarakterlanadi. 

Bo‘yga o‘sish bir tekis bormaydi: 

qiz-bolalar  yiliga5-7 sm o‘ssalar, o‘g‘il 

bolalar 5-10 sm o‘sadilar. Bo‘yiga karab 

o‘sish paysimon ilk suyaklarning 

uzunlashishi va umurtqa qismining 

kattalashishi hisobiga ro‘y beradi. Og‘iz 

bo‘shlig‘i va halqumdagi o‘zgarishlar 

oqibatida tovush ham o‘zgaradi. Bu o‘g‘il 

bolalarda qiz bolalarga nisbatan ko‘prok 

darajada sodir bo‘ladi. O‘g‘il bolalarning 

tovushi vazminroq bo‘lib qoladi, do‘rillaydi. 

Garchi bu davrda mushaklar tez sur’at 

bilan o‘ssa ham, mustahkamlashsa ham, 

lekin baribir oyoq va qo‘l suyaklarining 

o‘sish sur’ati orqada qoladi. O‘smirlarda bu 

xususiyat ularning beso‘naqay xatti-

harakatlarida, yurish-turishlaridagi 

qo‘pollikka, katta-katta odim tashlashlariga 

sabab bo‘ladi. 

Fiziologik o‘zgarish jinsiy etilishning 

boshlanishi va bu bilan bog‘liq ravishda 

tanadagi barcha a’zolarning mukammal 

rivojlanishi va o‘sishi, hujayra va organism 

tuzilmalarining qaytadan shakllana 

boshlashida namoyon bo‘ladi. 

Organizmdagi o‘zgarishlar bevosita o‘smir 

endokrin sistemasining o‘zgarishlari bilan 

bog‘liqdir. Bu davrda ichki sekretsiya 

bezlaridan biri gipofiz bezining funksiyasi 

faollashadi. Uning faoliyati organism 

to‘qimalarining o‘sishi va muhim ichki 

sekretsiya bezlarining (qalqonsimon bez, 

buyrak usti bezi va jinsiy bezlar) ishlashini 

kuchaytiradi. 

Natijada bo‘y o‘sishi tezlashadi, 

jinsiy balog‘atga etish (jinsiy organlarning 

rivojlanishi, ikkilamchi jinsiy bezlarning 

paydo bo‘lishi) amalga oshadi. Ko‘krak 

qafasi ham gavdaning bo‘y o‘sishiga 

nisbatan sekin rivojlanadi. Buning 

natijasida ayrim o‘smirlarning elkasi, 

ko‘kragi tor bo‘lib qoladi, bu esa o‘z 

navbatida kislorod etishmasligiga, nafas 

qisishiga olib keladi. Kislorod etishmasligi 

natijasida ruhiy faoliyatga putur etadi. Bu 

davrda yurak kengayishi bilan qon 

tomirlari ham yo‘g‘onlashadi. Qon aylanish 

sistemasining qayta qurilishi, vegetativ 

nerv sistemasidagi barqarorlik qon 

aylanishini buzadi va o‘smirda ba’zi qon 

bosimining ortishi ro‘y beradi. 

O’smir o’quvchilarni ta’lim va 

tarbiya bеrish ishlarida uchraydigan ayrim 

qiyinchiliklar bu yoshdagi bolalarning 

psixik rivojlanishi va hususiyatlarini ba’zan 

еtarli darajada bilmaslikdan yoki inkor 

qilishdan kеlib chiqadi. Kichik va katta 

yoshdagi maktab o’quvchilariga qaraganda 

o’smirlik yoshidagi bolalarni tarbiyalashda 

juda ko’p qiyinchiliklar bo’ladi. Chunki, 

kichik bolaning katta odamga aylanishi 

jarayoni juda qiyin kеchadi. Bu jarayon 

o’smirlar psixologiyasining odamlar bilan 

bo’lgan munosabat formalarining jiddiy 

ravishda o’zgarishi, hamda hayot 

sharoitining o’zgarishi bilan bog’liqdir. 

Bu davrda o’smirlarning o’z shaxsiy 

fikrlari paydo bo’ladi. Ularda o’z qadr-

qimmatlari haqidagi tushuncha kеngayadi. 

Ilmiy psixologiyaning aniqlashi bo`yicha 

o’smirlarning psixik taraqqiyotini 

xarakatga kеltiruvchi kuchlar, ularning 

faoliyatlari bilan tug’iladigan extiyojlar 

bilan bu extiyojlarni qondirish 

imkoniyatlari o’rtasidagi dialеktik qarama-

qarshiliklarni yuzaga kеlishi va bartaraf 

qilinishidan iboratdir. Qarama qarshiliklar 

ancha yuksak darajadagi psixik 

taraqqiyotini, ancha murakkab shakldagi 

faoliyat turlarini va shaxsning qator yangi 

psixologik hususiyatlarini tarkib toptirish 

orqali bartaraf qilishdan iboratdir.Shundan 

kеyin psixik taraqqiyotning yuksakroq 

bosqichiga o’tiladi shu nuqtai nazardan 

o’smirlik yoshini yanada oydinroq qarab 

chiqaylik. Bola boshlang’ich sinfni tugatadi. 

Bolaning o’rta maktabda o’qishga o’tishi 

uning hayotida burilish davri 

hisoblanadi.O’smirlarning yangi ijtimoiy 

jixatdan tashkil topgan va rang-

baranglantirilgan faoliyatni uning 

psixologik hamda shaxsning tarkib 

topishiga asos, sharoit va vosita xizmat 

qiladi. 

O’smirlik paytining yana bir 

xarakterli jihati organizmning shiddat va 

notekislik bilan rivojlanishidir, bu davrda 

tananing intensiv tarzda rivojlanishi va 

suyaklarning qotishi ro’y beradi. Yurak va 

qon tomirlar faoliyatida ham notekislik 

bo’lib, bu ham bola fe’lining o’zgaruvchan, 

dinamik va ba’zan noma’qulliklar va 

noqulayliklarni keltirib chiqaradi. Bular 

albatta asab tizimiga ham o’z ta’sirini 

ko’rsatib, bola tezga achchiqlanadigan yoki 

tormozlanish yuz berganda anchagacha 

depressiya holatidan chiqolmaydigan 

tushkunlikda qolishi ham mumkin. 

O’smir jismoniy taraqqiyotini 

belgilovchi asosiy omillardan biri jinsiy 

balog’at bo’lib, u nafaqat psixik, balki ichki 

organlar faoliyatini ham belgilaydi. Shu 

bilan bog’liq xolda ongli jinsiy mayllar, shu 

bilan bog’liq noxush his — kechinmalar, 

fikrlar paydo bo’ladiki, bola ularning asl 

sababini ham tushunib etolmaydi. Psixik 

taraqqiyotning o’ziga xosligi shundaki, u 

muttasil rivojlanib boradi, lekin bu 

rivojlanish ko’plab qarama-qarshiliklarni 

o’z ichiga oladi. Bu taraqqiyot o’quv 

jarayonida kechgani uchun ham to’g’ri 

tashkil etilgan o’quv faoliyati bola 

psixikaning muozanati va uning turli fikr 

o’ylardan chalg’ishiga zamin yaratadi. 

Ayniqsa, diqqat, xotira, tafakkur 

jarayonlari rivojlanadi. Ayni shu davrda 

bola mustaqil ravishda fikrlashga intila 

boradi. Chunki bu davrda u ko’proq o’z 

fikr-o’ylari dunyosida mushohada qilish, 

olam va uning sirlarini bilishga, nazariy 

bilimlarni ko’paytirishga intiladi. Buning 

sababi yana o’sha kattalikka o’tish bo’lib, 

bolada o’ziga xos «kattalik» hissi paydo 

bo’lib, bu narsa uning gapirishi va 

fikrlashlarida ham ifodalanadi. Shuning 

uchun ham maktabda berilgan mustaqillik 

va to’g’ri tashkil etilgan o’qish sharoitlari, 

samimiylik muhiti unda mustaqil 

fikrlashiga katta imkoniyatlar ochishi va 

undagi ijodiy tafakkurni rivojlantirishi 

mumkin. 

Shunga bog’liq tarzda o’smirning o’z 

falsafasi, o’z siyosati, baxt va muhabbat 

formulasi yaratiladi. Mantiqan fikrlashga 

o’rganishi esa unga o’zicha aqliy 

operastiyalarni amalga oshirish, 

tushunchalar va formulalar dunyosida 

harakat qilishga majbur qiladi. Bu o’ziga 

xos o’smirlik egostentrizmining 

shakllanishiga butun olam va uning 

qonuniyatlari unga bo’ysunishi kerakday 

fikrning paydo bo’lishiga olib keladi. 

Shuning uchun ham aynan o’smirlik 

paytida bolalar o’z ota-onalari bilan hadeb 

tortishaveradilar. Aniq bir to’xtamga 

kelolmasa ham tortishish biror firkni izxor 

qilish ehtiyojining o’zi unga juda yoqadi. 

O‘smir o‘zining juda ko‘p istaklari, 

«xohlayman»larine amalga oshirishga 

intiladi: katta Yoshli odamlar ega bo‘lgan 

hamma narsalardan foydalanishga, erkin, 

mustaqil va ozod bo‘lishga intiladi. 

Tevarak-atrofdagi odamlarga o‘zining 

ahamiyatga ega ekanini ko‘rsatish uchun u 

kuchli, ko‘rqmas va epchil bo‘lishga intiladi. 

Tarbiyachilar ham o‘z tarbiyalanuvchilari 

xuddi shunday bo‘lishlarini istaydilar, 

ammo ular ana shu fazilatlarning faqat 

«kerakligi» uchun shunday bo‘lishini 

istaydilar. Ana shunday «xohlayman» va 

«kerak» o‘rtasidagi qarama-qarshiliklar 

ba’zan oilada, maktabda, keskin ziddiyatli 

vaziyatlarni yuzaga keltiradi. 

Agar o‘smir bola tushunishga 

o‘rgatilmagan bo‘lsa va «kerak» bo‘lgan 

narsani bajarishga odatlanmagan bo‘lsa, u 

o‘zboshimchaligini namoyon qilish orqali 

ota onalarning talablariga qarshilik qiladi 

hamda o‘zining shaxsiy asoslanilmagan 

hohishlari asosida ish tutadi. O‘smirning 

yangi huquqlarga da’vosi, avvalo, kattalar 

bilan o‘zaro munosabatlarning butun 

muhitiga oid bo‘ladi. O‘smir avval bajonidil 

bajaradigan talablarga endi qarshilik 

ko‘rsata boshlaydi: uning mustaqilligini 

cheklashganda, vasiylik qilishganda, 

yo‘naltirishganda, nazorat qilishganda, 

quloq solishni talab qilishganda, 

jazolashganda, uning qiziqishlari, 

munosabatlari va fikrlari bilan 

hisoblashishmaganda u juda xafa bo‘ladi va 

norozilik bildiradi. 

O‘smirda o‘z qadrini bilish hissi 

paydo bo‘ladi va u o‘zini kamsitish, 

mustaqillik huquqidan mahrum qilish 

mumkin bo‘lmagan inson, deb biladi. 

Bolalikdagi kattalar bilan bo‘lgan 

munosabat haqidagi fikrlari o‘zgaradi va 

uning o‘z kattaligi darajasi haqidagi 

tasavvurlari bilan mos kelmay qoladi. U 

kattalar huquqini cheklaydi, o‘zinikini esa 

kengaytiradi. Kattalarning o‘z shaxsi va 

insoniylik qadrini hurmat qilishlarini 

xohlaydi, ishonch va mustaqillik namoyon 

etishga da’vo qiladi, ya’ni kattalar bilan 

ma’lum teng huquqlilikka va ularning shu 

narsani tan olishlariga erishishga harakat 

qiladi. 

Ko‘pincha ular o‘zlariga tanish va 

yoqadigan kattalarning xatti-harakatlariga 

imitatsiya, taqlid qiladilar. O‘smirlar bu 

davrda chekish hamda spirtli ichimliklarga 

qiziqib qolishlari ham mumkin. O‘smir 

psixik rivoji jihatidan bolalarga yaqin, lekin 

ehtiyojlari jihatidan kattalarga yaqin 

bo‘ladi o‘smirda juda ko‘p noqulay va 

tashvishga tushuvchi holatlar bo‘ladi va 

ular o‘smirda krizisni yuzaga keltirib 

chiqaradi. Bu krizis o‘smirning ma’naviy 

o‘sishi, Shuningdek psixikasidagi 

o‘zgarishlar bilan ham bog‘liqdir. Bu 

davrda bolaning ijtimoiy mavqei o‘zgaradi, 

o‘zining yaqinlari, do‘stlari, tengdoshlari 

bilan yangi munosabatlar yuzaga keladi. 

Lekin eng katta o‘zgarish uning ichki 

dunyosida yuzaga keladi. Ko‘pgina 

o‘smirlarda o‘zidan qoniqmaslik holati 

kuzatiladi. Shuningdek, o‘zi haqidagi 

mavjud fikrlarining bugun unda sodir 

bo‘layotgan o‘zgarishlarga to‘g‘ri 

kelmayotganligi o‘smirni asabiylashishiga 

olib keladi. Bu esa o‘smirda o‘zi haqida 

salbiy fikr va qo‘rquvni yuzaga keltirishi 

mumkin. Ba’zi o‘smirlarni nima uchun 

atrofdagilar, kattalar, shuningdek, ota-

onasiga qarshi chiqayotganligini anglay 

olmayotganligi tashvishga soladi. Bu holat 

ularni ichdan asabiylashishlariga sabab 

bo‘ladi va o‘smirlik davri krizisi yuzaga 

keladi. Krizis boladagi mavjud tushkunlik, 

yolg‘izlikka intilish, passivlik yoki aksi, 

o‘jarlik, qaysarlik, agressivlik, hayotga 

salbiy munosabatlarning kechishida 

namoyon bo‘ladi. Bunday paytlarda u o‘zi 

singari katta fiziologik, psixologik 

o‘zgarishlar kechayotgan o‘rtog‘i bilan 

muloqot qilishga katta ehtiyoj sezadi. Do‘sti 

o‘smirga ijobiy ta’sir qiladimi yoki uni 

yo‘ldan urib, yomon ta’sir qiladimi bu narsa 

uning axloqiy qiyofasi bilan bog‘liq. 

 
Foydalanilgan adabiyotlar: 

1. https://mv-wedding.ru/uz/home-and-life/prezentaciya-vozrastnye-osobennosti-

podrostkov/ 

2. http://manzura90.zn.uz/psixologiya/yosh-davrlari-psixologiyasi/ 

3. https://hozir.org/umumiy-psixologiya-v3.html?page=9 

4. http://marifatyogdusi.uz/?p=1849 

5. http://elib.buxdu.uz/index.php/pages/referatlar-mustaqil-ish-kurs-ishi/item/13798-o-

smirlik-davrining-psixologik-xususiyatlari 

https://hozir.org/ontologiya-yun-ontos-borliq-va-logiya-falsafa-bolimi-borliq-ha.html
https://hozir.org/ontologiya-yun-ontos-borliq-va-logiya-falsafa-bolimi-borliq-ha.html
https://mv-wedding.ru/uz/home-and-life/prezentaciya-vozrastnye-osobennosti-podrostkov/
https://mv-wedding.ru/uz/home-and-life/prezentaciya-vozrastnye-osobennosti-podrostkov/
http://manzura90.zn.uz/psixologiya/yosh-davrlari-psixologiyasi/
https://hozir.org/umumiy-psixologiya-v3.html?page=9
http://marifatyogdusi.uz/?p=1849
http://elib.buxdu.uz/index.php/pages/referatlar-mustaqil-ish-kurs-ishi/item/13798-o-smirlik-davrining-psixologik-xususiyatlari
http://elib.buxdu.uz/index.php/pages/referatlar-mustaqil-ish-kurs-ishi/item/13798-o-smirlik-davrining-psixologik-xususiyatlari

6. https://fayllar.org/osmirlik-davri-psixologiyasi.html 

7. https://arxiv.uz/uz/user/subscriptions 

https://fayllar.org/osmirlik-davri-psixologiyasi.html
https://arxiv.uz/uz/user/subscriptions

